
ষষ্ঠ পরিচ্ছেদ।

জাতীয় লোকের সংমিশ্রণে উহাদিগের উৎপত্তি। এডাম কক্কে (Adam Kok) রাজা করিয়া ইংরাজ-গভর্ণমেণ্ট, নুতন বাসুতো (Basuto) সীমা হইতে, ১৮৩৪ খৃষ্টাব্দের সন্ধি অনুসারে যে সকল প্রদেশ (Andries Waterboer) এণ্ড্রিস্ ওয়াটার বুয়রের দখলে ছিল, তাহার সমস্তই তাঁহাকে প্রদান করিলেন। তিনিও বাৎসরিক ১০০ পাউণ্ড বা ১৫০০ টাকা ও কিছু কিছু গুলিবারুদ গভর্ণমেণ্টের নিকট হইতে প্রাপ্ত হইতে লাগিলেন।

 এইরূপে কালাহারি (Kalahari) মরুভূমি হইতে কেপ্কলোনীর (Cape Colony) উত্তর সীমানাস্থ সমস্ত প্রদেশ দেশীয় রাজার অধিকারভুক্ত করিয়া দেওয়া হইল। ইহার কিছুদিবস পরেই, ফেকু (Feku) পুনরায় আর একটী সন্ধি করিয়া, কেবলমাত্র নামে, উম্টাটা (Umtata) ও উমজিম্কুলু (Umjimkulu) নদীদ্বয়ের মধ্যবর্ত্তী সমস্ত ভূভাগের এবং ড্রাকেন্সবার্গ (Drakensberg) ও সমুদ্রের মধ্যবর্ত্তী প্রদেশ সমূহের রাজারূপে পরিগণিত হইলেন।

 ইংরাজ-গভর্ণমেণ্ট যে অভিসন্ধির উপর নির্ভর করিয়া, ঐ প্রদেশ এরূপ ভাবে দেশীয় রাজাগণের কর্ত্তৃত্বাধীন করিয়া দিলেন, ফলে, কিন্তু, তাঁহাদিগের সে অভিসন্ধি পূর্ণ হইল না। বুয়রগণ তাঁহাদিগের অধীনতা স্বীকার করিলেন না, বা সেই সকল স্থান পরিত্যাগ করিয়া, তাঁহাদিগের (দুষ্পাঠ্য) গমনও করিলেন না। অধিকন্তু, ঐ সকল দেশীয় রাজা ও সর্দ্দারগণের মধ্যে নানাপ্রকার গৃহ বিবাদ উপস্থিত হইল।

		 এই পাতা শেষ সম্পাদিত হয়েছে ১১:৫৫টার সময়, ৮ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

